ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՄԱՐՏԻ 30-Ի N 420-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1. Իրավական ակտի անհրաժեշտությունը (նպատակը)
«Հայաստանի Հանրապետության կառավարության 2006 թվականի մարտի 30-ի N 420-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի մշակումը պայմանավորված է առողջապահության ոլորտում ընթացող բարեփոխումներով և իրավական դաշտի ներդաշնակեցմամբ:

1.1. Կարգավորման հարաբերությունների ներկա վիճակը և առկա խնդիրները

էլեկտրոնային առողջապահության համակարգի ներդրումից հետո ԱԱՊ բժշկի մոտ գրանցվող բնակչի վերաբերյալ հավաքված տվյալները ներանցվում են համակարգ, որի հետ կապված առաջացել են բազմաթիվ խնդիրներ, որոնք կարիք ունեն վերանայման:
***
էլեկտրոնային առողջապահության համակարգում ձևավորվում է գրանցված բնակչության բազա, որում ՀՀ քաղաքացի հանդիսացող և ԱԱՊ օղակում հավաքագրված բնակչության վերաբերյալ առկա անձնական տվյալները համադրվում են բնակչության պետական ռեգիստրում առկա տվյալների հետ:
Էլեկտրոնային առողջապահության համակարգում ձևավորվում է նաև չգրանցված բնակչության բազա` ՀՀ քաղաքացի չհանդիսացող և ՀՀ օրեսնդրությամբ և միջազգային պայմանագրերին համապատասխան պետության կողմից երաշխավորված անվճար առողջության առաջնային պահպանման ծառայություններից օգտվելու իրավունք ունեցող բնակիչների վերաբերյալ տվյալների վերաբերյալ: 

***
Բացի այդ, Հայաստանի Հանրապետության 2020 թվականի սեպտեմբերի 27-ի թիվ 1586-Ն որոշմամբ Հայաստանի Հանրապետությունում հայտարարվել էր ռազմական դրություն, և Հայաստանի Հանրապետությունում կամ Արցախի Հանրապետությունում հայտարարված ռազմական գործողությունների արդյունքում տուժած կամ մշտական բնակության վայրից Հայաստանի Հանրապետություն տեղափոխված անձանց բժշկական օգնությունն ու սպասարկումը անվճար և արտոնյալ պայմաններով  կազմակերպելու  նպատակով արդեն իսկ մատուցվել են բժշկական օգնության և սպասարկման ծառայություններ՝ համաձայն ՀՀ կառավարության 2004 թվականի մարտի 4-ի թիվ 318-Ն որոշման:
Ընդ որում, նախատեսվում է նշված անձանց ամբուլատոր-պոլիկլինիկական օղակում համապատասխան բժշկական օգնության և սպասարկման ծառայություններ մատուցել շուրջ 45,000 անձի: Նշված անձանց բուժօգնություն տրամադրելու համար կպահանջվի շուրջ 338 մլն ՀՀ դրամ (մինչև 18 տարեկան անձանց ԱԱՊ ծառայություններ՝ տարեկան նորմատիվը 1 անձի հաշվով՝ շուրջ 8711 ՀՀ դրամ, 18 տարեկանից բարձր՝ 5097 ՀՀ դրամ):
***
Միևնույն ժամանակ, լինում են վիճելի դեպքեր (որոնք առաջացնում են նաև խնդիրներ ֆինանսավորման հարցում), որի համար ստեղծվել է վիճելի դեպքերի կարգավորման պատուհան, որի միջոցով կարգավորվում են բնակչի կողմից այլ բժշկական կազմակերպության ԱԱՊ բժշկի ընտրության փոփոխության ընթացքում առաջացած վեճերը:

1.2. Առկա խնդրի առաջարկվող լուծումը
Առաջարկվում է ներդնել  էլեկտրոնային առողջապահության համակարգի կիրարկումից բխող նոր հասկացություններ` գրանցված բնակչության բազա (ԳԲԲ), չգրանցված բնակչության բազա (ՉԲԲ),  ժամանակավոր կցագրում, վիճելի դեպքերի կարգավորման պատուհան (ՎԴԿՊ)` իրենց կարգավորումներով: 
***
Կարգավորվում են Հայաստանի Հանրապետությունում կամ Արցախի Հանրապետությունում հայտարարված արտակարգ իրավիճակներում կամ ռազմական կամ ահաբեկչական գործողությունների արդյունքում տուժած անձանց ժամանակավոր կցագրման, ժամանակավոր կցագրումից դուրս գալու և հետագա հավաքագրման ընթացակարգային հարաբերությունները: 
***
Միևնույն ժամանակ, ներկայումս գործող իրավիճակից ելնելով, վերանայվել են բնակչի գրանցումը ԱԱՊ բժշկի մոտ իրականացնելու և պետության կողմից երաշխավորված անվճար և արտոնյալ պայմաններով ԱԱՊ ծառայություններ տրամադրելու առանձին դեպքերը և հիմքերը, փաստաթղթային կարգով ներդրվել է վիճելի դեպքերի կարգավորման պատուհանի գործունեության կարգավորման գաղափարը, որի միջոցով կարգավորվում են բնակչի կողմից այլ բժշկական կազմակերպության ԱԱՊ բժշկի ընտրության փոփոխության ընթացքում առաջացած վեճերը:
***
Կարևորելով բնակչի անձնական տվյալների պաշտպանության իրավունքը` ամրագրվել է դրույթ այն մասին, որ բնակիչը ստորագրությամբ պետք է հավաստի և տա թույլտվություն իր կողմից տրամադրված անձնական տվյալները մշակելու համար: 
Այս ամենի արտացոլումը, թեև մասամբ արդեն իսկ կարգավորվում է  առողջապահության նախարարի 2018 թվականի փետրվարի 26-ի թիվ 502-Ա հրամանով, սակայն, չկան համապատասխան կարգավորումները Հայաստանի Հանրապետության կառավարության 2006 թվականի մարտի 30-ի N 420-Ն որոշման մեջ, որի համար էլ մշակվել է սույն որոշման նախագիծը: 
Ընդ որում, նախագծի ընդունմամբ պետական բյուջեում ծախսերի ավելացում չի նախատեսվում: 
Միևնույն ժամանակ, նախատեսվում է վերանայել նաև առողջապահության նախարարի 2018 թվականի փետրվարի 26-ի «Առողջության առաջնային պահպանման ծառայություններ մատուցող բժշկի ընտրության և այդ ընտրության փոփոխության, վիճելի դեպքերի կարգավորման պատուհանի գործունեության ընթացակարգը, գրանցման ձևը և դրա լրացման ուղեցույցը հաստատելու մասին» թիվ 502-Ա հրամանը:

1. Կարգավորման առարկան
Նախագծի ընդունմամբ առավել մանրամասն կարգավորվում են առողջության առաջնային պահպանման (այսուհետ` ԱԱՊ) ծառայություններ մատուցող բժշկի ընտրության, նրա մոտ բնակչության գրանցման, ինչպես նաև ԱԱՊ ծառայություններ մատուցող բժշկին փոխելու հետ կապված հարաբերությունները, ինչպես նաև համապատասխանեցվում են էլեկտրոնային առողջապահության համակարգի կիրարկումից հետո ի հայտ եկած բացերը:

1. Իրավական ակտի կիրառման դեպքում ակնկալվող արդյունքը
Իրավական ակտի ընդունումը հնարավորություն է տալիս իրավական դաշտը համապատասխանեցնել էլեկտրոնային առողջապահության համակարգի ներդրումից հետո պրակտիկ կիրառվող դրույթներին` ապահովելով բնակչի կողմից առողջության առաջնային պահպանման ծառայություններ մատուցող բժշկի ընտրության և նրա մոտ գրանցման բնականոն աշխատանքների իրականացումը:

